ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՄԱՐՏՈՒՆԻ ՀԱՄԱՅՆՔԻ ՎԱՐԴԱՁՈՐ ԲՆԱԿԱՎԱՅՐԻ ՄՇԱԿՈՒՅԹԻ ՏԱՆԸ ԳՏՆՎՈՂ 35.3 ՔԱՌԱԿՈՒՍԻ ՄԵՏՐ ՄԱԿԵՐԵՍՈՎ ՏԱՐԱԾՔԸ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ «ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՏՐԱՄԱԴՐԵԼՈՒ ՄԱՍԻՆ»  ՄԱՐՏՈՒՆԻ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

      Որոշման նախագիծը մշակվել է՝ հիմք ընդունելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ կետը:
	«Հայփոստ» ՓԲԸ Արևելք փ/բ ցանցի ղեկավար Խաչատուր Խաչատրյանը դիմել է Վարդաձոր բնակավայրի վարչական ղեկավարին առ այն, որ բնակավայրում գործող փոստային բաժանմունքը ներկայումս տեղակայված է համայնքապետարանի նախկին վարչական շենքում, որը վթարային է, գտնվում է անմխիթար վիճակում, վերանորոգման ենթակա չէ և զբաղեցնում է շատ փոքր տարածք։ Այն անհարմարություններ է ստեղծում ազգաբնակչության համար։ Առաջարկվում է նշված տարածքը փոխարինել համայնքին պատկանող այլ տարածքով։ 
	Վարդաձոր բնակավայրի վարչական ղեկավարն առաջարկում է փոստային բաժանմունքը տեղակայել Վարդաձորի մշակույթի տանը գտնվող 35.3 քմ մակերեսով տարածքում, որը չի օգտագործվում։ 	
        Որոշման նախագծի ընդունման առնչությամբ այլ իրավական ակտերի ընդունման  անհրաժեշտություն չի առաջանում:
    Որոշման նախագծի ընդունման կապակցությամբ  համայնքի բյուջեի եկամուտների և ծախսերի փոփոխություններ չեն նախատեսվում:

